Pleiv catolica
Medel/Lucmagn

Protocol

dalla radunonza generala extraordinaria dalla pleiv Medel/Lucmagn,
gliendisdis, ils 16 da zerclaur 2025, allas 20.00 uras
ell’aula dalla scoletta a Curaglia

Tractandas
1. Avertura
2. Nominar inA dumbravuschs
3. Approbar dil protocol dalla davosa radunonza generala
4. Approbar la gliesta da tractandas
5. Decider davart il contract dalla regiun pastorala da Tujetsch, Mustér e Medel
6. Varia

1. Avertura
Il cassier Emil Pally fa in cordial beinvegni als 11 parochians ed a ses treis
consuprastonts.

Perstgisas: Sur Giusep e Petronella Meier-Spescha

2. Nominar inA dumbravuschs
La raspada elegia Werner Venzin sco dumbravuschs.

3. Approbar la gliesta da tractandas
Ils parochians approbeschan unanimamein la gliesta da tractandas.

4. Approbar il protocol dalla radunonza generala dils 10 d’avrel 2025
Il protocol ei staus publicaus sin canzlia ni en baselgia. Ulteriuramein ha mintginA
saviu dumandar il protocol per email. La raspada approbescha il protocol
unanimamein cun engraziar als protocollist Gabriel Venzin-Marty.

5. Decider davart il contract dalla regiun pastorala da Tujetsch, Mustér e
Medel
Dapi il 2018 ei il tema d’ina regiun pastorala vegnius menziunaus. Las treis pleivs
ein semessas a meisa ed han adina puspei tematisau quei tema. Ils dus davos
onns ei il project vegnius pli concrets. Suenter bia discussiuns e sedutas ei la
problematica dallas finanzas aunc restada. La davosa seduta dils sis da matg ei
vegnida tgamunda da nies vicari general sur Peter Camenzind e da dunna Flurina
Cavegn digl ordinariat da Cuera. Lur mediaziun ha menau alla sligiaziun ch’ei ussa
semtgada da vegnir apporobada dalla pleiv da Medel.



La pleiv da Mustér e da Tujetsch han gia decidiu da collavurar en ina regiun
pastorala naven dils 1.8.2025.

La suprastonza dalla pleiv da Medel/Lucmagn ha decidiu da far part dalla regiun
pastorala dalla Sursassiala che va en vigur igl emprem d’uost 2025. Ils parochians
e las parochianas survegnan la pusseivladad da sediscuorer questa sera e da
decider.

Igl intent ei che las treis pleivs dalla Sursassiala secolligien per organisar ils fatgs
dallas messas, dalla liturgia e dalla pastoraziun. Quei vegn organisau digl
augsegner da Mustér e d’ina persuna d’assistenza pastorala. Ils survetschs duein
succeder risguardond la grondenzia dallas pleivs e da lur participaziun finanziala.

La regiun pastorala vegn organisada creond ina cumissiun administrativa pils
fatgs administrativs. Tala vegn tgamunada dil president dalla pleiv da Mustér e
vegn secundada d’in representant da Tujetsch e da Medel.

Il spiritual da Mustér ei augsegner-menader dalla regiun pastorala.

Per saver pastorar ellas treis pleivs enquera la regiun pastorala emploiai per
collavurar ella pastoraziun, per organisar la liturgia, per scolaziun da carschi, per
luvrar culs giuvenils, cullas differentas gruppas, sustener la veta religiusa e
sustener ils catechets e las chatechetas. Igl augsegner ei persuna da contact
persuenter. Per fatgs administrativs ei il president dalla cumissiun administrativa
responsabels.

La regiun pastorala va en vigur cun igl emprem d’uost 2025. La plazza
dall’assistenza pastorala ei dotada cun in engaschi da 30%. Rilana Cadruvi ei
vegnida elegida en quei post. Ils partenaris intendan da slargiar il pensum a 80%.

Ils cuosts cumpeglan: tuttas pagas dils emploiai, las prestaziuns socialas,
tscheins per la casa pervenda, tscheins per auter persunal, spesas, cuosts decidi
dalla cumissiun d’administraziun. Mintga pleiv paga 1/3 da 10% dils cuosts totals.
Ils cuosts restonts vegnan reparti tenor il diember dils parochians.

Il secretariat da Mustér ei responsabels d’administrar ils pensums che sedattan
dalla collavuraziun, dils cuosts e dil contact culs emploiai.

Mintga pleiv ei sezza responsabla pils fatgs da ductrina.

Il contract cuoza treis onns e sa pér suenter vegnir visaus. Las partidas
secunvegnan d’analisar silsuenter il contract e da discuorer da midadas.

Suenter quellas informaziuns setschenta la damonda tgei che la regiun
pastorala cuosti a nossa pleiv? La regiun pastorala procura per Medel ella
sitauziun actuala che dunna Cadruvi ei engaschada per 30% cuosts da ca. frs.
16'600.-. Cu la plazza dall’assistenza pastorala vegn alzada (tenor declaronza dils
pertuccai sin 80%) sesaulzan ils cuosts sin ca. frs. 25'000.-. La suprastonza dalla
pleiv ei sefatschentada culla damonda schebein nus vegnien da prestar quei.
L’analisa muossa che nus savein far cun quels cuosts calculai in pign gudogn e che
nus savein finanziar nossas expensas annualas ordinarias.



Discussiun
Ils presents prendan la caschun da tschentar damondas e d’ofniar il meini.
Cheusut ina resumaziun:

Nus duessien ughegiar quei pass en direcziun dalla collavuraziun beinsavend
che buca tut seigi calculabel. Tuttas pleivs hagien da sbatter cun problems
semeglionts ed era sch’ei exista ina certa resca eis ei bien da crear quella
regiun pastorala.

La damonda schebein ei drovi aunc in secretariat intern, che vegn ussa
tgamunaus da nossa secretaria Petronella Meier-Spescha, vegn rispundida
dalla suprastonza cun gie menziunond ch’ella segidi vinavon internamein. La
suprastonza analiseschi la situaziun ed adatteschi il pensum e la paga
leusuenter tenor basegns.

Ils parochians vulan saver sch’ei drovi aunc ina gruppa liturgica medelina. La
suprastonza menziunescha la buna lavur da tala e che nus giavischien
fermamein ch’ella continueschi. Quei giavisch vein nus era deponiu a Mustér.
Co va ei vinavon cun las perdanonzas els vitgs ed uclauns? La suprastonza
sincerescha ch’ella s’engaschi fetg da mantener quei usit e da far messa quei
di mintgamai el vitg ni uclaun. Era quei giavisch vein nus deponiu a Mustér.

Decisiun:

La radunonza extraordinaria dalla pleiv da Medel decida unanimamein da
separticipar alla Regiun pastorala Sursassiala cun incaricar la suprastonza da
suttascriver il contract.

Varia

Ils 31 d’uost ha liug ad Acla ina messa commemorativa per las unfrendas
dallas lavinas da 1975. Silsuenter organisein nus mintg‘onn ina messa
mintgamai da quei temps ad Acla.

La sentupada da tuts ufficials ha liug ils 22 d‘uost 2025 a Stagias.

Il Ciprian Giger ei en funcziun sco archivar dalla pleiv. Beinsavend che la
vischnaunca ponderescha tgei far culla scola da Platta che dat suttetg agl
archiv sto tal vegnir disloccaus. Sin lI'informaziun dalla vischnaunca sa nies
archiv vegnir disloccaus egl archiv communal. Quei vegnh en damonda cu la
sanaziun externa dalla casa ei finida.

Nies cassier Emil Pally engrazia a tuts e giavischa in bien retuorn a casa.

Val Medel, ils 17.6.25

Gabriel Venzin-Marty

